
In comercio nol la cede

     Al famoso Revedin 2

     In politica el ghe vede

     El gà un tato soprafin.

S'el facesse manco abuso

     De la cossa che xè quà 3

     Con quei ochi con quel muso

     Coi raporti che lù gà,

Saria proprio un incantesimo

     De sentirlo ragionar

     Fin ne l'ultimo centesimo

     De sentirlo a calcolar.

Ma chi pol sofrir per Dio

     Che ghe vada sempre drio

     A la cossa che xè quà

     Quela cosa che xè là.

Con quel ton de signoria

     Anca el soldo lu sparagna

     L'è un avaro l'è un arpia

     L'è de fondo una lasagna. 4

Se ghe dè le carte in man

     L'è anca alora zarlatan

     Con un certo far da bulo

     Che ve rompe proprio el culo.

Poche volte lù za perde

     Da fortuna secondà

     Col favor de certe merde

     Che xè indegne in società.

Ma po dove l'è famoso

     Dove el supera ogn'intopo

     Dove el core de galopo

     Senza darse mai riposo,

